
GOUVÈNÈ CUOMO ANONSE FÓMASYON POU SIDOZAJ MEDIKAMAN EWOYIN POU PRESKE 600 OFISYE 

LAPOLIS  

 

Eta New York bay ofisye yo apwovizyonman medikaman gratis pou konbat sidozaj nan ewoyin ak lòt 

opyòd, sa ki gen ladan preskripsyon medikaman 

 

Gouvènè Andrew M. Cuomo jodia te anonse ke nan fen semèn sa, eta New York pral antrene apeprè 600 

ofisye lapolis ak depite cherif nan itilizasyon naloxone, yon medikaman ki kapab sove lavi nan ranvèse 

efè ewoyin oswa lòt gwo dòz opyòd, sa ki gen ladan preskripsyon medikaman tankou idwokodòn ak 

oksikodòn. Eta egalman ap bay ajans yo ki voye ofisye yo nan fòmasyon avèk apwovizyonman naloxone 

gratis. 

 

“Eta New York ap kontinye pran rèn nan batay kont abi ewoyin ak opyòd,”Gouvènè Cuomo te deklare. 

“Bay premye sekouris yo apwovizyonman naloxone gratis pral sove lavi ak ede prevni trajedi, e mwen 

ankouraje ajans yo kap fè respekte lalwa nan eta pou pran avantaj fòmasyon enpòtan sa a.” 

 

Fòmasyon pou ajan kap fè respekte lalwa se yon pati nan inisyativ konpreyansif tout eta Gouvènè a pou 

konbat ogmantasyon itilizasyon ewoyin. Anons ki te fèt semèn pase a, apwòch plizyè fasèt enkli ajoute 

100 envestigatè ki gen eksperyans nan Ekip State Police Community Narcotics Enforcement Team (CNET) 

pou konbat trafik ewoyin, devlope fòmasyon pou atenn ponpye ak pèsonèl sèvis dijans a tout premye 

sekouris yo nan eta, ak devwale yon kanpay sansibilizasyon ki sible kolèj ak inivèsite piblik yo. 

 

Nan fason pou devlope fòmasyon an ak bay apwovizyonman naloxone a ofisye yo gratis, twa ajans eta 

yo – Divizyon Sèvis Jistis Kriminèl (DCJS), Depatman Sante (DOH) ak Biwo Alkòl ak sèvis Abi Sibstans 

(OASAS) - te kolabore avèk Sant Medikal Albany, ak Kowalisyon Nasyon sou Rediksyon Danje, ak lòt 

patnè yo. 

 

Eta a bay de kalite fòmasyon pou ofisye lapolis yo: kou inèdtan ki anseye ofisye yo fason pou yo itilize 

naloxone ak kou dezèdtan “fòmasyon pou-fòmatè yo” ki anseye ofisye ki fòme yo, apresa ki genyen 

pwogram etid la pou fòme ofisye yo nan ajans yo. Eta egalman ede ajans sa yo pou jwenn naloxone 

gratis yon fwa ofisye yo fin fòme. 

Demen, 17 jen, gwoup fòmasyon ajan lapolis konte Ulster nan Kingston ap òganize yon sesyon fòmasyon 

“fòmasyon pou-fòmatè yo” ansanm avèk de klas pou ofisye yo. Manm yo nan medya envite pou patisipe 

nan fòmasyon an kòmanse nan 10:30 a.m. pou rive a 11:30 a.m. Nan fen twa sesyon fòmasyon sa yo, Eta 

New York pral fòme 585 ofisye kap fè respekte lalwa nan 97 ajans – enkli lapolis Eta New York– nan 25 

konte ak vil New York depi fen avril. 

 

Eta te egalman pwograme nèf klas fòmasyon adisyonèl “fòmasyon pou-fòmatè yo” ak 16 klas pou ofisye 

kap fè respekte lalwa yo jiska nan fen jiyè pou bay fòmasyon ak medikaman, ki konen sou non komèsyal 

kòm Narcan, a anpil ajans ak ofisye ke posib. Pwochen fòmasyon sa yo pral òganize nan Konte Orange, 

Clinton, Dutchess, Onondaga, Steuben ak Monroe. 

 

Anplis de anseye ofisye yo fason pou itilize naloxone, fòmasyon lapolis la bay yon apèsi sou lwa bon 

samariten eta, sa ki gen entansyon pou ankouraje moun yo kap chèche atansyon medikal pou yon lòt 

moun kap eksperimante yon sidòz alkòl oswa dwòg oswa lòt blesi ki menase lavi, ki otreman te kapab 

refize pou fè sa nan krent pèsekisyon kriminèl. Li egalman detaye siy ak sentòm sidozaj opioid, bay 

ofisye yo modèl règleman pou ajans yo kap fè fas avèk itilizasyon ak estokaj naloxone, ak bay entèvyou 

avèk ofisye yo ki te itilize naloxone pou ranvèse sidozaj opioid.  

 

Naloxone travay nan tanporèman ranvèse efè opioid, keseswa li ilegal oswa preskripsyon, pèmèt moun 

yo rejwenn konsyans ak reprann respirayson nòmal. Lè yo te bay li a yon moun ki soufri yon sidozaj 

opioid, naloxone kapab ranvèse sidozaj la nan kèk minit nan gwo majorite ka sove lavi moun ki enplike 

yo. Li pa poze danje a okenn moun ki otreman ta vini an kontak avèk li e li se pa kalite medikaman ki 

kapab abize. 

 

Daprè Sant Federal pou Prevansyon ak Kontwòl Maladi, yon moun mouri chak 19 minit de yon sidozaj 

medikaman, e preske twa sou kat medikaman preskripsyon ak sidozaj ki te koze pa medikaman analjezik 

sou òdonans. Lè preskripsyon medikaman pa disponib ankò, moun yo souvan vire nan dwòg ilegal, 

tankou ewoyin. 

 

Komisyonè Egzekitif Adjwen DCJS Michael C. Green te deklare, “Antanke ansyen avoka distri, mwen te 

wè premye men ak efè devastasyon pwofon abi opioid. Kle nan misyon DCJS ap bay fòmasyon ak sipò a 

ofisye lapolis lokal yo. Fòmasyon sa pral ede ajans lapolis lokal yo pou fè fas avèk kriz sekirite ak sante 

piblik nan yon fason ki efikas ak entelijan.” 

 

Komisyonè Sante Eta Pa entèrim Howard Zucker, M.D., J.D., te deklare, “Sidozaj fatal ak non fatal nan 

opioid jwe yon wòl kwasan nan mòtalite ak mòbidite Nouyòkè yo, e mwen aplodi Gouvènè Cuomo pou 

lidèchip li nan asire ke lapolis lokal resevwa fòmasyon nesesè pou administre naloxone nan nen. Efò 

gouvènè a pou elaji pwogram depatman sidòz opioid ak pwogram Naloxone EMS, sa ki konbine te lakoz 

nan plis pase 1,000 ranvèsman sidòz avèk siksè.” 

 

Komisyonè OASAS Arlene González-Sánchez te deklare, “Sidòz ki gen rapò a Opioid se yon pwogram 

sante piblik grav ak fòme ofisye lapolis yo administre Narcan pral ede sove lavi. Inisyativ Prevansyon 

Sidòz Narcan se youn nan pwogram ki gen plis siksè OASAS te administre ansanm avèk DOH, Kowalisyon 

Rediksyon sou  Danje ak Depatman Sante ak Ijyèn Mantal NYC. Nan sipò a inisyativ enpòtan sa a, 12 sant 

tretman OASAS ki trete adiksyon te vini sit fòmasyon e nou te fòme plis pase 2,500 pasyan, pèsonèl, 

fanmi ak manm kominote yo. Sove lavi yon moun nan yon sidozaj opiate bay OASAS ak founisè nou yo 

opòtinite pou adrese adiksyon yo a oswa move itilizasyon epi mete yo sou chemen rekouvreman”. 

 

Sipè-entandan Lapolis Eta New York Joseph A. D’Amico, “Lapolis Eta kontinyèlman ap fòme ak ekipe 

manm nou yo pou rete nan avangad tandans danjere oswa menas ki kapab afekte Nouyòkè yo. Twoup 

nou yo te eksperimante efè devastasyon ewoyin ak lòt opiate sou moun, fanmi ak kominote yo. Mwen 

remèsye DCJS, DOH ak OASAS paske yo te kolabore pou ofri fòmasyon sa ki pral sove lavi.”  

 

Direktè Medikal pou Reduction Coalition Sharon Stancliff, M.D., te deklare, “Harm Reduction Coalition 

fòtman sipòte aksyon Gouvènè Cuomo pou bay ofisye lapolis yo fòmasyo ak zouti pou prevni lanmò ki 

koze pa sidozaj, anliy avèk apèl ki soti nan biwo federal sou règleman Nasyonal kontwòl Dwòg ak Avoka 

Jeneral Etazini pou elaji fòmasyon naloxone. Travay nou avèk pwogram ki baze sou kominote a, founisè 

tretman pou dwòg ak lapolis te montre kapasite naloxone nan ranvèse epidemi sidozaj opioid, e nou 

enpasyan pou nou pataje konesans ak eksperyans avèk ofisye lapolis yo atravè patenarya sa a.” 

 

Direktè Pre-Hospital Care nan Albany Medical Center Michael Dailey, M.D. te deklare, “Nou te deja wè 

plizyè santèn vi ki te touche nan elaji itilizasyon naloxone a soutyen lavi debaz founisè EMS yo nan eta 

New York. Patenarya ant DOH AK DCJS, sou lidèchip administrasyon Gouvènè a, se kle pou trete sidozaj 

grav sa yo epi bay pasyan yo yon lòt chans pou rekipere lavi yo.”  

